Recomendacion pola demora na citacion no Servizo de Xinecoloxia

Expediente: 1.5.Q/14628/24

Santiago de Compostela, 17 de Febreiro de 2025
Sr. conselleiro:

Nesta institucidn iniciouse expediente de queixa como consecuencia do escrito dunha cidada,
referente & demora na citacion no Servizo de Xinecoloxia.

ANTECEDENTES
No seu escrito, esencialmente, expdn o seguinte:

O dia 2/03/2021 acudo a consulta de xinecoloxia no centro de salud de Vilalba a
seguimento por hiperplasia endometrial, na cal me mandan revisién en un ano.

Debido a que sacan as consulta de xinecoloxia de Vilalba, a cita que tifia eu nese centro non
se recupera e non aparece en ningun lado, despois de preguntar ali me indican que esas
citas desapareceron e que acuda ao meu médico de primaria e me faga una interconsulta
a xinecoloxia, o cal me fai o dia 14/09/2023 con orde preferente, e a dia de hoxe todavia
non tefo cita.

A queixa foi admitida a tramite e requirimos informe desa administracién sobre as cuestions
promovidas polo interesado. Acusamos recibo do seu informe, no que consta o seguinte:

A historia clinica da paciente foi revisada polos facultativos de Xinecoloxia do Hospital U.
Lucus Augusti, que a vista da informacion reflectida (Ultima revision o 14 de setembro de
2023) consideran que lle debe ser realizada citoloxia no prazo dun ano, polo que sera
programada en breve para a citada proba coa siia matrona de cupo.

ANALISE



A vista do contido do escrito de queixa, da documentacién achegada pola persoa que
promoveu este expediente e do que se manifesta no informe da Administracion, é preciso
facer as seguintes consideracidns:

O artigo 5.2 da Lei Galega 12/2013, de 9 de decembro, de garantias de prestacidns sanitarias
establece que o Servizo Galego de Saude co obxecto de fixar tempos maximos de acceso as
suas prestacions, establecera un sistema de clasificacion en prioridades baseado en aspectos
clinicos, funcionais e sociais do paciente, este sistema de prioridades condicionara o tempo
de espera para as diferentes consultas e procedementos no dmbito da salde.

Neste sentido, temos que citar o disposto no Anexo Il do Real Decreto 605/2003, de 23 de
mayo, por el que se establecen medidas para el tratamiento homogéneo de la informacion
sobre las listas de espera en el Sistema Nacional de Salud, o cal establece que, os tempos que
orientan as distintas prioridades para a realizacion de probas diagndsticas, consultas ou
procedementos terapéuticos, son os seguintes:

- Aprioridade 1 correspdndese cunha solicitude preferente e non admite unha demora
superior a 15 dias.

- A prioridade 2 correspondese cunha solicitude ordinaria e non ten asignado prazo de
tempo algun para facerse efectiva.

A vista do anterior, neste caso concreto a paciente esta pendente da realizacién dunha proba
diagndstica como é unha citoloxia, sen que exista data concreta dende a ultima revisién o 14
de setembro de 203, pasado mais de un ano e cinco meses despois. A programacion de probas
e consultas debe producirse nun periodo de tempo razoable, ainda que a prioridade 2
asignada non estableza un periodo concreto.

CONCLUSION

Por todo o sinalado ata agora considérase necesario, en aplicacién do disposto no artigo 32.1
da Lei 6/1984, do 5 de xufio, da Valedora do Pobo, facer chegar a ese drgano a seguinte
recomendacion:

Que se dispoifian os recursos necesarios para programar a cita doente en atencion
especializada nun prazo de tempo razoable, tendo en conta o tempo transcorrido desde
a sua inclusién na lista de espera.

Agradézolle de anteman a acollida ao manifestado nesta resolucion da Valedora do Pobo, e
recordolle a necesidade de que no prazo dun mes (art. 32.2), dea conta a esta Institucidon da



aceptacion da resolucion formulada, de ser o caso, e das medidas adoptadas para darlle
efectividade, tamén se é o caso.

Ademais, facémoslle saber que, en aplicacion do principio de transparencia, a partir da
semana seguinte a data na que se ditou a presente resolucidn, esta se incluird na paxina web
da institucion.

O principio de publicidade das resoluciéns desta institucién reférzase no artigo 37 da Lei
6/1984, cando prevé que a Valedora do Pobo, no seu informe anual ao Parlamento de Galicia,
dara conta do numero e tipos de queixa presentadas; daquelas que foron rexeitadas e as suas
causas, asi como das que foron obxecto de investigacion e o seu resultado, con especificacidén
das suxestions ou recomendacions admitidas pola administracién publica galega.

Reciba un atento saudo.

Maria Dolores Fernandez Galifio
Valedora do Pobo (en funcidns)

